
Ӄат біле Һүн 
(орус үлегер) 

Бір ӄада Һун біле ӄараӈғаарыкии аҷыньҷаӄ Ӄат мельҷешкеннэр, 
оларыӈдан ӄум күштүғ эмиш дэп. 

Оруӄша айан киши чораан. 

— Бо айан кишидэн донын ӄум бурун сыбыра сов алыр, — дэйідірі 
Ӄат, — ол күштүғ боор. 

Ыньҷа дәәш, ӄара күҷү біле ӄадыйы берген. Ӄат дам күштүғғе 
ӄадыйы бәәрдә, айан киши дам тыӄӄа донуӈға шуғланып алған. 
Ӄат аҷынып турған, ол бараӄсан һырыӈа өъскен, ӄар чағзывытӄан 
болса та, чүнү тэ ӄылып болбаан. 

Ыньҷаарда Һүн, чырывытӄаш, булут аъртындан үнген. Черні, чер 
бле ӄаъты ол кишині чылыдывытӄан, ӄурудувытӄан. Киши 
иъсірінгеш, боды біле доныш уъштуп ӄаған. Оӈ донын дүргеш, 
тэърһілеп алған. 

— Көрдүӈ бе сен? — дәән эккі һүн аҷыньҷаӄ Ӄатӄа. — Часӄыдыы 
біле, эккісі біле көъфей ӄылып болыр. 

